
Underwerp 

Fersakking pleats famylje Triemstra Stynsgea 

 

 

“It hûs falt it kanaal yn”: pleats fan famylje Triemstra is net mear te rêden 
 

Ynlieding 

De kop boppe de tekst is te lêzen op de webside fan Omrop Fryslân. De pleats fan de famylje 

Triemstra by Blauforlaet ûnder Stynsgea is yn in strieminne steat. Al ferskate jieren is de 

damwand oan ferfanging ta. Troch de stikkene damwand spielt der sân ûnder de pleats fan de 

famylje Triemstra wei en fersakket harren pleats. Dit komt mooglik trochdat swiere frachtskippen 

troch it Prinses Margrietkanaal farre en troch de weachslag dy’t dat mei him meibringt. 

 

Nei oanlieding fan dit artikel hat de fraksje fan de FNP Achtkarspelen in tal fragen oan it kolleezje. 

 

Fragen en antwurden 

 

1. Is dit grutte probleem by de gemeente Achtkarspelen bekend? 

Ja, dit probleem is by de gemeente bekend. 

  

2. Hat de gemeente kontakt hân mei de famylje Triemstra oer dit grutte probleem?   

a. Sa ja, wat binne de aksjes dy’t de gemeente nommen hat nei oanlieding fan dat 

kontakt? 

Ja, der hat meardere kearen kontakt west. Yn 2023 hat boargemaster Brouwer in 

petear hân mei de hear en mefrou Triemstra. Sy koenen doe gjin kontakt krije mei 

Rykswettersteat en de boargemaster hat soarge dat dat kontakt lein is. Yn novimber 

2025 hat de famylje Triemstra op ‘e nij kontakt socht mei de boargemaster. 

Boargemaster De Vries hat doe tillefoanysk kontakt hân mei de famylje. Hy hat doe 

oanjûn dat hoe ferskriklik ferfelend wy it ek foar de famylje fine, wy as gemeente gjin 

partij binne yn harren skeel mei Rykswettersteat en dat it oan harren is om fierdere 

(juridyske) stappen rjochting Rykswettersteat te ûndernimmen. 

 

b. Sa net, wat is de reden dêr dan fan? 

 Sjoch hjirboppe. 

  

3. Hat de gemeente ek oerlis mei Rykswettersteat hân oer dit probleem? 

Boargemaster Brouwer hat soarge dat de famylje Triemstra yn kontakt kaam is mei 

Rykswettersteat. Der is fierder gjin oerlis mei Rykswettersteat west, omdat de gemeente 

gjin partij is yn it skeel fan de famylje mei Rykswettersteat. 

  



Side : 2 

 
 
 
 
4. Is de gemeente Achtkarspelen reewillich om de famylje Triemstra te helpen om dit grutte 

probleem yn gearwurking mei Rykswettersteat op te lossen? 

Mear as wat wy al dien hawwe, kinne we net dwaan. De boargemaster hat soarge dat it 

kontakt lein is tusken de famylje en Rykswettersteat. It is no oan de famylje om hjir 

fierdere stappen yn te setten. De gemeente is gjin partij yn dizze. 

 

 

It kolleezje fan boargemaster en wethâlders fan Achtkarspelen, 

 

sekretaris,  

 

 

dhr. mr. M.P. de Jong 

boargemaster, 

 

 

dhr. J.D. de Vries MSc  

 

 


